
					Prawfddarllenwyd y dudalen hon


Ymledodd ofn teimladwy

Dros y tir drwy'u harswyd hwy:

Ond blyngder a digter du

Droes iddynt am drosedda,

Ingawl ryfeloedd engyrth,

Anhap erch, oedd yn y pyrth;

Dyddfu mewn annedwyddfyd,

Tan gosb, yr oeddynt i gyd.



Hwythau a'u gyddfau yn gaeth—wnaent ruddfan,

Yn dorf egwan a diarfogaeth.



Gwaewffon na glàn darian nid oedd

I weled yn mhlith eu miloedd,

Truenus tan law estroniaid

Hil Iago yn gwywo a gaid.

Eu rhoddi dan geryddon

Am bechu ddarfu Dduw Ion.



Yn lle ffyddlon fyw'n dduwiolion,

Dawel weision, fel dylesynt,

Dewis gwaelion dduwiau meirwon

Yn annoethion yno wnaethynt.



"Gwelwyd hwy'n drwm eu galar—flynyddoedd,

"Fel yn nyddiau Samgar,

"Dan 'winedd dynion anwar—wnai'u drygu,

"Ie 'u bradychu a braw diachar.



"Cwynaw yn fawr eu cyni

"A wnaent yn ein dyddiau ni,

"Cyn i mi godi'n gadarn

"Yn y byd i weini barn.

